
					এই পাতাটির মুদ্রণ সংশোধন করা প্রয়োজন। 
ogo R ( )
জীবন-দানের কথা কাচিৎ শুনা যায় বটে, কিন্তু এই প্রকার, পরের একটু সন্তোষ-বিধানের জন্য জীবনাধিক বস্তুর বিসর্জনের কথা কোথাও শুনিতে পাওয়া যায় না ।
কবিগুরু বাল্মীকি এই যে একটা বিরাট চরিত্র গঠন করিয়াC豆可, ইহার উপমা অন্যত্ৰ নাই । ভারতের অমর কবি কালিদাস সেই বিরাট চরিত্রের,-বাল্মীকি কর্তৃক সবিস্তর বর্ণিত সেই মহৎ চরিত্রের অতি সঙ্ক্ষেপে এমন ছায়াময়ী মূৰ্ত্তি অঙ্কন করিয়াছেন যে, সেই ছায়াময়ী, তড়িম্ময়ী, আবেশময়ী মূৰ্ত্তি যখনই দর্শন করি, যখনই সেই রাম-চরিত্রের আলোচনা করি, তখনই স্তম্ভিত হই, বিস্মিত হই, উদভ্ৰান্ত হই। দশরথ কনিষ্ঠ মহিষীর কথায় জ্যেষ্ঠপুত্রকে বনবাস দিয়াছিলেন, আর আজ, সেই দশরথী-তনয়, সেই জ্যেষ্ঠপুত্র রাম, প্ৰজার কথায় নিজের সংসারের শান্তি, জীবনের অবলম্বন, হৃদয়ের তৃপ্তি, পবিত্ৰ-শীল সহধৰ্ম্মিণীকে চিরনির্বাসিত করিলেন ।
দশরথ ইন্দুমতী-বিয়োগ-কাতর অজের তপ্তাশ্রু-দিগ্ধ সিংহাসনে বসিয়াছিলেন, মহারাজ অজ কাঁদিতে কাঁদিতে দশরথের অভিষেক করিয়াছিলেন । দশরথও কাদিতে কাদিতে সিংহাসন ত্যাগ করিয়াছেন। আজ জীবিৈনর দুর্ববহ ভারে একান্ত কাতর হইয়া স্বেচ্ছায় প্ৰাণত্যাগ করিলেন। আর দশরথের পুত্ৰশোকে অপমৃত্যু ৷ ঘটিল। রাম বন-প্ৰত্যাগত হইয়া, পিতৃশোক-কাতরমনে ও সজলনিয়নে অযোধ্যার সিংহাসনে অধিরোহণ করিয়াছিলেন। ক্ষণকালের মধ্যেই তাঁহার জীবনের সুখ, স্বপ্নের মত কোথায় চলিয়া গেল

		 এই পাতা শেষ সম্পাদিত হয়েছে ১৩:১২টার সময়, ২ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

